
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1756 26-10-2026-ല്‍ മറുപടിയ്ക്ക്

എറണാകുളം ജില്ലയിലെ എൽ.ഡി.വി. ഡ്രൈവർ-കം-ഒ.എ. റാങ്ക് ലിസ്റ്റ്

ചോദ്യം ഉന്നയിച്ച അംഗങ്ങൾ

ശ്രീ. ടി. ജെ. വിനോദ്

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  എറണാകുളം ജില്ലയിലെ എൽ.ഡി.വി.ഡ്രൈവർ-കം-ഒ.എ. റാങ്ക് ലിസ്റ്റ് (കാറ്റഗറി നമ്പർ:

019/2021) ന്റെ കാലാവധി സെപ്റ്റംബർ 23-ന് അവസാനിച്ചത് ശ്രദ്ധയിൽപ്പെട്ടിട്ടുണ്ടോ;

മറുപടി: ഉണ്ട്.

(ബി)  കോട്ടയം, തിരുവനന്തപുരം എന്നീ ജില്ലകളിലെ ഇതേ തസ്തികയിലെ റാങ്ക് ലിസ്റ്റ് ദീർഘിപ്പിച്ചു

നൽകിയ സാഹചര്യത്തിൽ, എറണാകുളം ജില്ലയിലെ റാങ്ക് ലിസ്റ്റ് കൂടി ദീർഘിപ്പിക്കുന്നതിന് നടപടി

സ്വീകരിക്കുമോ;

മറുപടി: കേരള പബ്ലിക് സർവ്വീസ് കമ്മീഷൻ റൂൾസ് ഓഫ് പ്രൊസീജ്യർ റൂൾ 13-ലെ 5-ാം

പ്രൊവിസോയിലെ വ്യവസ്ഥകൾ പ്രകാരമാണ് റാങ്ക് പട്ടികകളുടെ കാലാവധി നീട്ടുന്നത്. ഒഴിവുകൾ

റിപ്പോർട്ട് ചെയ്യുന്നതിനും നിയമനം നടത്തുന്നതിനും തടസ്സമുണ്ടാകുന്ന പ്രത്യേക സാഹചര്യത്തിൽ

പൊതുവായി, അപ്പോൾ പ്രാബല്യത്തിലുള്ളതും നിശ്ചിതകാലയളവിൽ കാലാവധി

അവസാനിക്കുന്നതുമായ റാങ്ക് പട്ടികകളെല്ലാം ഒരു പ്രത്യേക തീയതി വരെ സജീവമായി

നിലനിർത്തണമെന്ന് സർക്കാർ ഒരു നയപരമായ തീരുമാനമെടുത്തതിനു ശേഷം കമ്മീഷനോട്

ശിപാർശ ചെയ്യുകയും, അത് പരിശോധിച്ചതിനുശേഷം കാലാവധി നീട്ടുന്നത് സംബന്ധിച്ച തീരുമാനം

പി.എസ്.സി കൈക്കൊള്ളുകയുമാണ് ചെയ്യുന്നത്. നിശ്ചിത കാലയളവുകളുള്ള റാങ്ക് ലിസ്റ്റുകളുടെ

കാലാവധി ന്യായമായ കാരണങ്ങളില്ലാതെ നീട്ടുന്നത് പുതുതായി പരീക്ഷ എഴുതാന്‍ തയ്യാറെടുക്കുന്ന

ആയിരക്കണക്കിന് ഉദ്യോഗാര്‍ത്ഥികളെ സാരമായി ബാധിക്കുന്നതാണ്. എറണാകുളം ജില്ലയിലെ

റാങ്ക് ലിസ്റ്റ് കാലാവധി ദീ‍ർഘിപ്പിക്കുന്നത് നിലവിൽ പരിഗണനയിലില്ല.

(സി)  ജില്ലയിൽ വാഹനങ്ങൾ കണ്ടംനേഷൻ ചെയ്തതായി ചൂണ്ടിക്കാണിച്ചുകൊണ്ട് വിവിധ വകുപ്പുകൾ

ഒഴിവുകൾ റിപ്പോർട്ട് ചെയ്യാത്ത സാഹചര്യം ശ്രദ്ധയിൽപ്പെട്ടിട്ടുണ്ടോ; എങ്കിൽ, ഇവർക്ക് ഒ.എ.

കാറ്റഗറിയിൽ നിയമനം നടത്തുന്നതിനായി ഒഴിവുകൾ റിപ്പോർട്ട് ചെയ്യാൻ അടിയന്തര നടപടി

സ്വീകരിക്കുമോ; ഇതിന്റെ വിശദാംശം ലഭ്യമാക്കാമോ?

മറുപടി: നിലവിലുള്ള ഒഴിവുകൾ വാഹനത്തിന്റെ ലഭ്യതയനുസരിച്ച് പി.എസ്.സി യ്ക്ക് റിപ്പോർട്ട്

ചെയ്യുന്നതിന് വകുപ്പ് മേധാവികൾക്ക് സർക്കാർ നിർദ്ദേശം നൽകിയിട്ടുണ്ട്. 19.11.2015 ലെ

സ.ഉ(എം.എസ് ) നം. 29/2015/ഉ.ഭ.പ.വ നമ്പർ ഉത്തരവ് പ്രകാരം, (അനുബന്ധം)   ഡ്രൈവർ



തസ്തികയിലുള്ളവർ ഡ്രൈവർ ജോലിയിൽ ഏർപ്പെടാതിരിക്കുന്ന സമയങ്ങളിൽ ഓഫീസ് കാര്യങ്ങൾ

കൂടി നിർവഹിക്കുന്നതിലേക്കാണ് ടി തസ്തിക ഡ്രൈവർ കം ഒ.എ എന്ന് പുനർനാമകരണം

ചെയ്തിട്ടുള്ളത്. ആയതിനാൽ, ഡ്രൈവർ കം ഒ.എ റാങ്ക് ലിസ്റ്റുകളിൽ നിന്ന് ഓഫീസ് അറ്റന്റന്റ്

തസ്തികയിലേക്ക് നേരിട്ട് നിയമനം നടത്തുവാൻ കഴിയില്ല.

സെക്ഷൻ ഓഫീസർ

